প্রতিবন্ধী ব্যক্তির তথ্য-উপাত্ত ব্যবহার নীতিমালা, ২০১৮ (খসড়া)
পটভূমি :

প্রতিবন্ধিতার ধরন চিহ্নিতকরণ, মাত্রা নিরূপণ ও কারণ নির্দিষ্ট করিয়া ধরন উপযোগী চিকিৎসা, শিক্ষা ও প্রশিক্ষণ প্রদানের নিমিত্ত লক্ষ্যভিত্তিক পরিকল্পিত কার্যক্রম গ্রহণ দেশের সামগ্রিক উন্নয়নের জন্য জরুরি। সব প্রতিবন্ধিতা দৃশ্যমান নয়। কোনো কোনো ক্ষেত্রে প্রতিবন্ধিতা দীর্ঘস্থায়ীও নয়। বরং বিভিন্ন ক্ষেত্রে অস্থায়ী প্রতিবন্ধিতাও লক্ষ্য করা যায়। প্রতিবন্ধী জনগোষ্ঠীর দারিদ্র্য নিরসন ও জীবনমান উন্নয়নে কার্যকর উদ্যোগ গ্রহণের নিমিত্ত প্রতিবন্ধী জনগোষ্ঠীর সঠিক পরিসংখ্যান নির্ণয়ের লক্ষ্যে দেশব্যাপী প্রতিবন্ধিতা শনাক্তকরণ জরিপ কর্মসূচি গ্রহণ করা হয়। উল্লেখ্য, প্রতিবন্ধীব্যক্তির অধিকার ও সুরক্ষা আইন, ২০১৩ এর তফসিল-১’এর অনুচ্ছেদ (ক)’এ সকল প্রতিবন্ধী ব্যক্তির পরিসংখ্যান ও উপাত্ত সংগ্রহের নিমিত্ত জরিপ কার্যক্রম পরিচালনার নির্দেশনা রহিয়াছে। 
প্রতিবন্ধিতা শনাক্তকরণ জরিপ কর্মসূচির উদ্দেশ্য :

· বাংলাদেশে প্রতিবন্ধী জনগোষ্ঠীর পরিবার/ব্যক্তির সংখ্যা নির্ধারণ; 

· দেশে দৃশ্যমান ও অদৃশ্যমান প্রতিবন্ধিতা শনাক্তকরণ; 

· প্রতিবন্ধী ব্যক্তিকে নিবন্ধন এবং পরিচয়পত্র প্রদান; 

· প্রতিবন্ধী ব্যক্তিদের ছবিসহ তথ্য সম্বলিত তথ্যভাণ্ডার প্রস্তুত করে এ সংক্রান্ত যাবতীয় তথ্যাদি সকল প্রশাসনিক মন্ত্রণালয়ের ব্যবহার উপযোগীকরণ; 

· সরকারের বিভিন্ন কর্মসূচি/প্রকল্পে সঠিকভাবে প্রতিবন্ধী জনগোষ্ঠীকে লক্ষ্যভুক্ত করা এবং লক্ষ্যভুক্তির কৌশল সহজতর করা; এবং 

· প্রতিবন্ধী বিষয়ক জাতীয় নীতিমালা অনুযায়ী প্রতিবন্ধী জনগোষ্ঠীর কল্যাণ নিশ্চিত করা।

উপর্যুক্ত উদ্দেশ্য বাস্তবায়নের লক্ষ্যে প্রতিবন্ধিতা শনাক্তকরণ জরিপ কর্মসূচি দেশব্যাপী পরিচালনার পূর্বে পদ্ধতিগত কার্যকারিতা নির্ভুল করিবার লক্ষ্যে ২০১১-২০১২ অর্থ বছরে পাইলটভিত্তিতে গোপালগঞ্জ জেলা এবং জামালপুর সদর, বরুড়া (কুমিল্লা), পবা (রাজশাহী), মোড়েলগঞ্জ (বাগেরহাট), বরিশাল সদর, চুনারুঘাট (হবিগঞ্জ) ও ফুলবাড়ি (দিনাজপুর) উপজেলা সর্বমোট ১২ টি উপজেলা ও দুইটি ইউসিডিতে জরিপ কাজ সম্পন্ন  করা হয়। 

২০১২-১৩ অর্থবছরে পাইলটভিত্তিতে জরিপ পরিচালিত উপজেলা ব্যতীত দেশের অবশিষ্ট এলাকায় বাড়ি বাড়ি গিয়ে জরিপ পরিচালনার উদ্যোগ নেওয়া হয়। ১ জুন ২০১৩ থেকে মাঠপর্যায়ে তথ্য সংগ্রহের কাজ শুরু হয় এবং ১৪ নভেম্বর ২০১৩ প্রাথমিক তথ্য সংগ্রহের কাজ সম্পন্ন হয়।

২০১৩-১৪ অর্থবছরে জরিপের আওতাভুক্ত প্রতিবন্ধী ব্যক্তিদের প্রতিবন্ধিতার ধরন ও মাত্রা ডাক্তার কর্তৃক নিরূপণের কাজ শুরু হয়। ২০১৪-১৫ অর্থবছরে বাদপড়া প্রতিবন্ধীব্যক্তিদেরকে জরিপভুক্তকরণ এবং ডাক্তার কর্তৃক শনাক্তকরণের কাজ সম্পন্ন করা হয়। 
ডাক্তার কর্তৃক শনাক্তকৃত প্রতিবন্ধীব্যক্তিগণের তথ্যসমূহ যথাযথভাবে সংরক্ষণ এবং সংরক্ষিত তথ্যের আলোকে প্রতিবন্ধীব্যক্তিগণের সামগ্রিক উন্নয়ন নিশ্চিতকল্পে পরিকল্পনা প্রণয়নের লক্ষ্যে Disability Information System শিরোনামে একটি সফটওয়্যার তৈরি করা হয়। তৈরিকৃত ওয়েববেজ্ড সফটওয়্যারের মাধ্যমে তথ্যভাণ্ডারে প্রতিবন্ধীব্যক্তিগণের তথ্যসমূহ সন্নিবেশিত হয়। ০৩ ডিসেম্বর, ২০১৫ মাননীয় প্রধানমন্ত্রী কর্তৃক আনুষ্ঠানিকভাবে প্রতিবন্ধী পরিচয়পত্র প্রদান  ‌কার্যক্রম উদ্বোধন করা হয়। সকল প্রতিবন্ধীব্যক্তিকে পরিচয়পত্র প্রদানের কাজ চলমান। প্রতিবন্ধীব্যক্তির অধিকার ও সুরক্ষা আইন, ২০১৩ এর তফসিল-১’এর অনুচ্ছেদ (ঘ)’এ ‘প্রতিবন্ধী ব্যক্তিদের একটি পৃথক তালিকা প্রণয়নসহ পূর্ণাঙ্গ ডাটাবেইজ তৈরি এবং কেন্দ্রীয় পর্যায়ে নির্ধারিত পদ্ধতিতে সংরক্ষণসহ ব্যবহার উপযোগী উপায়ে হালনাগাদকরণের ব্যবস্থা করা’র নির্দেশনা দেওয়া হইয়াছে।   
বিভিন্ন সরকারি-বেসরকারি কর্তৃপক্ষ ও সংস্থা কর্তৃক প্রতিবন্ধীব্যক্তিবর্গের এ তথ্যভাণ্ডার ব্যবহারের চাহিদার পরিপ্রেক্ষিতে একটি নীতিমালা প্রণয়নের প্রয়োজনীয়তা অনুভূত হয়। ইহা ছাড়াও ‘প্রতিবন্ধী ব্যক্তিদের ছবিসহ তথ্য সম্বলিত তথ্যভাণ্ডার প্রস্তুত করে এ সংক্রান্ত যাবতীয় তথ্যাদি সকল প্রশাসনিক মন্ত্রণালয়ের ব্যবহার উপযোগীকরণ’ প্রতিবন্ধিতা শনাক্তকরণ জরিপ কর্মসূচির অন্যতম উদ্দেশ্য। এই উদ্দেশ্য পূরণকল্পে বিভিন্ন সরকারি-বেসরকারি সংস্থা ও কর্তৃপক্ষ কর্তৃক প্রতিবন্ধী ব্যক্তির তথ্য-উপাত্তের ব্যবহার সুগম করিবার লক্ষ্যে প্রতিবন্ধী ব্যক্তির তথ্য-উপাত্ত ব্যবহার নীতিমালা, ২০১৮ প্রণয়ন করা হলো।
১। সংক্ষিপ্ত শিরোনাম ও প্রবর্তন।–(১) এই নীতিমালা প্রতিবন্ধী ব্যক্তির তথ্য-উপাত্ত ব্যবহার নীতিমালা, ২০১৮ নামে অভিহিত হইবে।
(২) ইহা অবিলম্বে কাযকর হইবে।

২। সংজ্ঞা।–বিষয় বা প্রসঙ্গের পরিপন্থী কিছু না থাকিলে, এই নীতিমালায়-

(১) ‘আইন’ বলিতে প্রতিবন্ধী ব্যক্তির অধিকার ও সুরক্ষা আইন, ২০১৩ কে বুঝাইবে;
(২) ‘উপজেলা কমিটি’ বলিতে আইনের ধারা ২৩ ‘এ বর্ণিত উপজেলা কমিটিকে বুঝাইবে; 

(২) ‘তথ্য-উপাত্ত’ বলিতে প্রতিবন্ধী ব্যক্তির অধিকার ও সুরক্ষা আইন, ২০১৩ এর ধারা ৩১ অনুসারে নিবন্ধিত এবং `Disability Information System’ শিরোনামে তৈরিকৃত সফটওয়্যারে সংরক্ষিত তথ্য-উপাত্তকে বুঝাইবে;
(৩) ‘মহাপরিচালক’ বলিতে সমাজসেবা অধিদফতরের মহাপরিচালককে বুঝাইবে;

(৪) ‘নিবন্ধিত সংস্থা’ বলিতে The Voluntary Social Welfare (Registration and Control) Ordinance, 1961 এর অধীন নিবন্ধিত সংস্থাকে বুঝাইবে।
(৫) ‘সংস্থা’ বলিতে উপঅনুচ্ছেদ (৪) এ বর্ণিত অধ্যাদেশ ব্যতীত অন্য যেকোনো কর্তৃপক্ষের অধীন নিবন্ধিত সংস্থাকে বুঝাইবে।

(৬) ‘সরকারি কর্তৃপক্ষ’ বলিতে গণপ্রজাতন্ত্রী বাংলাদেশ সরকারের যেকোনো মন্ত্রণালয় বা তদধীন যেকোনো দপ্তর, অধিদপ্তর বা সংস্থার কর্তৃপক্ষকে বুঝাইবে।
(৭) ‘সফটওয়্যার’ বা `dis’ বলিতে `Disability Information System সফটওয়্যার এর ওয়েবসাইট www.dis.gov.bd কে বুঝাইবে। 
(৮) ‘ব্যবস্থাপনা পরিচালক’ বলিতে জাতীয় প্রতিবন্ধী উন্নয়ন ফাউন্ডেশন এর ব্যবস্থাপনা পরিচালককে বুঝাইবে।

(৯) ‘এনডিডি ট্রাস্ট’ বলিতে ‘নিউরো-ডেভেলপমেন্টাল প্রতিবন্ধী সুরক্ষা ট্রাস্ট’কে বুঝাইবে।

(১০) ‘জাতীয় প্রতিবন্ধী উন্নয়ন ফাউন্ডেশন’ বলিতে সমাজকল্যাণ মন্ত্রণালয়াধীন জাতীয় প্রতিবন্ধী উন্নয়ন ফাউন্ডেশনকে বুঝাইবে।
(১১) ডিএসএস বলিতে Department of Social Sevices এর সংক্ষিপ্ত রূপ DSS কে বুঝাইবে।
৩। প্রতিবন্ধী ব্যক্তির পরিচয়পত্র অনলাইনে যাচাই।–(১) প্রতিবন্ধী ব্যক্তির পরিচয়পত্র অনলাইনে যাচাইয়ের জন্য www.dis.gov.bd এই সাইট’এ প্রবেশ করিয়া সংশ্লিষ্ট ব্যক্তি বা কর্মকর্তার জাতীয় পরিচয়পত্র নম্বর বা জন্ম নিবন্ধন নম্বর, মোবাইল নম্বর ও একটি বৈধ ও সচল ই-মেইল ঠিকানা দ্বারা লগইন’এর জন্য আবেদন দাখিল করিতে হইবে।

(২) উপঅনুচ্ছেদ (১) অনুসারে আবেদন দাখিল করিলে সফটওয়্যার স্বয়ংক্রিয়ভাবে নির্দিষ্ট ব্যবহারকারীর জন্য একটি ইউজার আইডি সৃজন করিবে। ইউজার আইডি এবং পাসওয়ার্ড স্বয়ংক্রিয়ভাবে আবেদনকারীর মোবাইল নম্বরে এবং ই-মেইলে প্রেরণ করা ইইবে। ব্যবহারকারী নির্দিষ্ট পাসওয়ার্ড দ্বারা লগইন করিতে পারিবে।

 (৩)  ব্যবহারকারী ‘প্রতিবন্ধিতা পরিচয়পত্র যাচাই’ সাবমেনুবার’এ ক্লিক করিয়া প্রতিবন্ধিতা পরিচয়পত্র যাচাইয়ের লক্ষ্যে নির্ধারিত স্থানে প্রতিবন্ধীব্যক্তির আইডি নম্বর এন্ট্রি করিয়া জেনারেট অপশনে ক্লিক করিলে সফটওয়্যার স্বয়ংক্রিয়ভাবে প্রতিবন্ধীব্যক্তির তথ্য একপাতায় উপস্থাপন করিবে। উক্ত তথ্য শুধু দেখা যাবে কিন্তু প্রিন্টআউট বা অন্য কোনভাবে সংরক্ষণ করা যাবে না।
(৪) উপঅনুচ্ছেদ (২) অনুসারে সৃজিত ইউজার আইডিটি পরবর্তীতে সফটওয়্যার’এ প্রবেশের ক্ষেত্রে আবশ্যক হইবে।

৪। সরকারি কর্তৃপক্ষ বা সংবিধিবদ্ধ সংস্থা বা নিবন্ধিত সংস্থা কর্তৃক তথ্য-উপাত্ত ব্যবহার।–(১) কোনো সরকারি কর্তৃপক্ষ বা সংবিধিবদ্ধ সংস্থা বা নিবন্ধিত সংস্থা, প্রতিবন্ধীব্যক্তির অধিকার সুরক্ষা ও উন্নয়ন নিশ্চিতকল্পে উহার নিজস্ব কার্যক্রম পরিচালনার স্বার্থে, মহাপরিচালকের সহিত পরিশিষ্ঠ-৩’এ চুক্তি সম্পাদনের মাধ্যমে প্রতিবন্ধী ব্যক্তির তথ্য-উপাত্ত সংগ্রহ করিতে পারিবে।
(২) কোনো সরকারি কর্তৃপক্ষ বা সংবিধিবদ্ধ সংস্থার সংরক্ষিত প্রতিবন্ধী ব্যক্তির তথ্য-উপাত্তের প্রয়োজন হইলে উক্ত কর্তৃপক্ষ বা সংস্থাকে পরিশিষ্ট-১ অনুসারে মহাপরিচালকের নিকট সরাসরি অথবা ওয়েবসাইটের মাধ্যমে অনলাইনে আবেদন করিতে হইবে।

(৩) উপঅনুচ্ছেদ (২) এর অধীন সরাসরি বা অনলাইনে দাখিলকৃত আবেদনসহ উহার সহিত সংযুক্ত দলিলাদি প্রাপ্তির পর আবেদনে উল্লিখিত তথ্যাদি ও উহার সহিত সংযুক্ত দলিলাদি যাচাই এবং, প্রয়োজনে, তদন্ত কাজ সম্পন্নকরতঃ মহাপরিচালক যথাযথ মনে করিলে উক্ত আবেদন মঞ্জুর অথবা যথাযথ না হইলে নামঞ্জুর করিতে পারিবে।
(৪) উপঅনুচ্ছেদ (৩) এর অধীন আবেদন মঞ্জুর করা হইলে মহাপরিচালক বা তৎকর্তৃক ক্ষমতাপ্রাপ্ত কোনো কর্মকর্তা সার্ভিস চার্জ জমা প্রদানের জন্য আবেদনকারী কর্তৃপক্ষ, সংস্থা, বা, নিবন্ধিত সংস্থাকে পত্র দ্বারা সরাসরি বা ইলেকট্রনিক পদ্ধতিতে অবহিত করিবে এবং আবেদনকারী কর্তৃপক্ষ, সংস্থা, বা, নিবন্ধিত সংস্থা, উক্তরূপে অবহিত হইবার পর যথাশীঘ্র সম্ভব, ক্ষেত্রমত, এই নীতিমালার অনুচ্ছেদ ৬ ‘এর উপঅনুচ্ছেদ (১) এর ক্রম ১ বা ২ অনুসারে নিবন্ধন ফি এবং প্রথম বৎসরের বার্ষিক সেবা চার্জ পরিশোধ করিবে।
(৫) উপঅনুচ্ছেদ (৪) এ উল্লিখিত সার্ভিস চার্জ এবং প্রথম বৎসরের বার্ষিক সেবা চার্জ প্রাপ্তির পর মহাপরিচালক বা তৎকর্তৃক ক্ষমতাপ্রাপ্ত কোনো কর্মকর্তা আবেদনকারীকে অর্থ প্রাপ্তি স্বীকারপত্র প্রেরণ করিবে এবং মহাপরিচালকের সহিত পরিশিষ্ট-৩’এ চুক্তি সম্পাদনের জন্য অনুরোধ জানাইবে।

(৬) উপঅনুচ্ছেদ (৫) এ উল্লিখিত চুক্তি সম্পাদনের পর মহাপরিচালক বা তৎকর্তৃক ক্ষমতাপ্রাপ্ত কোনো কর্মকর্তা আবেদনকারী সংস্থা বা কর্তৃপক্ষকে চাহিত তথ্য-উপাত্ত সরবরাহ করিবে:
তবে শর্ত থাকে যে, সরবরাহকৃত তথ্য-উপাত্ত প্রতিবন্ধী ব্যক্তির অধিকার সুরক্ষা ও উন্নয়ন ব্যতীত অন্য কোনো উদ্দেশে ব্যবহার করা হইবে না মর্মে উল্লিখিত চুক্তিনামায় শর্ত হিসেবে উল্লেখ করিতে হইবে।

(৭) চুক্তি সম্পাদনকারী কর্তৃপক্ষ, সংস্থা, বা, নিবন্ধিত সংস্থা, ক্ষেত্রমত, অনুচ্ছেদ ৬ ‘এর উপঅনুচ্ছেদ (১) এর ক্রম ১ বা ২ অনুসারে প্রতি বৎসরের জন্য বার্ষিক সেবা নবায়ন চার্জ এবং প্রতিটি তথ্য-উপাত্ত প্রতিবার ব্যবহারের জন্য ব্যবহার চার্জ পরিশোধ করিবে।
৫। কোনো ব্যক্তি বা সংস্থার নিকট এককালীন তথ্য-উপাত্ত সরবরাহ।–(১) সংরক্ষিত তথ্য-উপাত্ত এককালীন প্রাপ্তির জন্য কোনো ব্যক্তি ও প্রতিষ্ঠান মহাপরিচালকের নিকট অনুচ্ছেদ ৬’এর উপঅনুচ্ছেদ (১) এর ক্রম ৩’এ উল্লিখিত ফি পরিশোধপূর্বক পরিশিষ্ট-২ অনুসারে সরাসরি অথবা ওয়েবসাইটের মাধ্যমে অনলাইনে আবেদন করিতে পারিবে।

(২) উপঅনুচ্ছেদ (১) এর অধীন দাখিলকৃত আবেদনের যথার্থতা সম্পর্কে সন্তুষ্ট হইলে মহাপরিচালক প্রার্থিত তথ্য-উপাত্তের অনুলিপি সংশ্লিষ্ট ব্যক্তি বা প্রতিষ্ঠানকে সরাসরি বা উহার পিডিএফ কপি ইলেকট্রনিক পদ্ধতিতে সরবরাহ করিবে।

৬। চার্জ, ফি, ইত্যাদি।–(১) তথ্য-উপাত্ত ব্যবহার ফি বা, ক্ষেত্রমত, চার্জ হইবে নিম্নরূপ, যথা :-

	ক্রম
	সেবা
	প্রদেয় ফি/চার্জ (টাকায়)

	১।
	সরকারি কর্তৃপক্ষ বা সংবিধিবদ্ধ সংস্থা কর্তৃক তথ্য-উপাত্ত ব্যবহারের ক্ষেত্রে

	১.১।
	নিবন্ধন ফি
	৫ (পাঁচ) লক্ষ টাকা

	১.২।
	বার্ষিক সেবা চার্জ/বার্ষিক সেবা নবায়ন চার্জ
	১ (এক) লক্ষ টাকা

	১.৩।
	প্রতিটি তথ্য-উপাত্ত প্রতিবার ব্যবহারের জন্য ব্যবহার চার্জ
	১ (এক) টাকা

	২।
	কোনো নিবন্ধিত সংস্থা বা সংস্থার নিকট তথ্য-উপাত্ত সরবরাহের ক্ষেত্রে

	২.১।
	নিবন্ধন ফি 
	২ (দুই) লক্ষ টাকা

	২.২।
	বার্ষিক সেবা চার্জ/বার্ষিক সেবা নবায়ন চার্জ
	৫০ (পঞ্চাশ) হাজার টাকা

	২.৩।
	প্রতিটি তথ্য-উপাত্ত প্রতিবার ব্যবহারের জন্য ব্যবহার চার্জ
	১ (এক) টাকা

	৩।
	কোনো ব্যক্তির নিকট এককালীন তথ্য-উপাত্ত সরবরাহের ক্ষেত্রে

	৩.১।
	আবেদন ফি
	২ (দুই) শত টাকা

	৩.২।
	প্রতিটি তথ্য-উপাত্ত প্রতিবার ব্যবহারের জন্য ব্যবহার চার্জ
	২ (দুই) টাকা


(২) উপঅনুচ্ছেদ (১) এ উল্লিখিত ফি বা, ক্ষেত্রমত, চার্জ ‘মহাপরিচালক, সমাজসেবা অধিদফতর’ এর অনুকূলে পে-অর্ডার বা ব্যাংক ড্রাফট এর মাধ্যমে অথবা মহাপরিচালক কর্তৃক নির্দিষ্টকৃত নম্বরে মোবাইল ব্যাংকিং বা অনলাইন ব্যাংকিং এর মাধ্যমে পরিশোধ করিতে হইবে।
৭। ফি, চার্জ, ইত্যাদি সরকারি হিসাবে জমা প্রদান।–মহাপরিচালক অনুচ্ছেদ ৬’এ উল্লিখিত ফি, চার্জ, ইত্যাদি প্রাপ্তির তারিখ হইতে ৭ (সাত) কর্মদিবসের মধ্যে উহা সরকারি হিসাবে জমা করিবে।

পরিশিষ্ট-১

সরকারি কর্তৃপক্ষ বা সংবিধিবদ্ধ সংস্থা বা নিবন্ধিত সংস্থা বা সংস্থা কর্তৃক তথ্য-উপাত্ত গ্রহণের জন্য আবেদন

[প্রযোজ্য ক্ষেত্রে তথ্য প্রদান করুন/√ / Ҳ   চিহ্ন দিন]

[অনুচ্ছেদ ৪ দ্রষ্টব্য]

	১ 
	আবেদনকারী সরকারি কর্তৃপক্ষ বা সংবিধিবদ্ধ সংস্থার নাম
	:
	

	২
	ঠিকানা:

(ক) স্থায়ী ঠিকানা

(খ) বর্তমান ঠিকানা

(গ) নিজস্ব ডোমেইন সম্বলিত ই-মেইল ঠিকানা

(ঘ) গেটওয়ে আইপি ঠিকানা
	:

:

:

:
	

	৩
	মহাপরিচালকের নিকট সংরক্ষিত তথ্য-উপাত্ত গ্রহণের উদ্দেশ্য, গুরুত্ব ও যৌক্তিকতা (প্রয়োজনে আলাদা কাগজ ব্যবহার করুন)
	:
	

	৪
	চাহিত তথ্য-উপাত্তের বিবরণ
	:
	

	৫
	চাহিত তথ্য- উপাত্তের সংখ্যা
	:
	

	৬
	আবেদনকারীর পক্ষে মহাপরিচালক হইতে মাস্টার ইউজার আইডি ও পাসওয়ার্ড সংগ্রহের জন্য ক্ষমতাপ্রাপ্ত ব্যক্তির-

(ক) নাম:

(খ) জাতীয় পরিচয়পত্র:

(গ) পদবী:

(ঘ) ফোন নম্বর:

(ঙ) ফ্যাক্স নম্বর:

(চ) মোবাইল নম্বর:

(ছ) ই-মেইল ঠিকানা:
	:
	

	৭
	আবেদনকারীর পক্ষে অত্র আবেদন পূরণ ও প্রেরণের জন্য ক্ষমতাপ্রাপ্ত ব্যক্তির-

 (ক) নাম:

(খ) জাতীয় পরিচয়পত্র:

(গ) পদবী:

(ঘ) ফোন নম্বর:

(ঙ) ফ্যাক্স নম্বর:

(চ) মোবাইল নম্বর:

(ছ) ই-মেইল ঠিকানা:
	:
	

	৮
	নিবন্ধিত সংস্থার ক্ষেত্রে

(ক) সংস্থার নাম

(খ) নিবন্ধন নম্বর ও তারিখ (সত্যায়িত ফটোকপি সংযুক্ত করিতে হইবে) :

(গ) সংস্থার ঠিকানা :

(ঘ) সর্বশেষ অনুমোদিত কমিটির তালিকা (অনুমোদনের সত্যায়িত ফটোকপি সংযুক্ত করিতে হইবে) :

(ঙ) কর্মএলাকা (একাধিক জেলায় সম্প্রসারিত সংস্থা হইলে সম্প্রসারণ আদেশের সত্যায়িত ফটোকপি সংযুক্ত করিতে হইবে) :
	:
	


                                                                               ………..………………

                                                                                                আবেদনকারীর স্বাক্ষর

পরিশিষ্ট-২

কোন ব্যক্তি কর্তৃক সংরক্ষিত তথ্য-উপাত্ত এককালীন প্রাপ্তির জন্য আবেদন

(সরাসরি অনলাইনে প্রেরণ করিতে হইবে)

[প্রযোজ্য ক্ষেত্রে তথ্য প্রদান করুন/√ /  Ҳ   চিহ্ন দিন]

[অনুচ্ছেদ ৫ দ্রষ্টব্য]

ক্রমিক নং…………….. (অফিস কর্তৃক স্বয়ংক্রিয়ভাবে প্রদান করিতে হইবে)

	১ 
	আবেদনকারীর

(ক) নাম-বাংলা

          ইংরেজী:

(খ) জাতীয় পরিচয় নম্বর (NID)

(গ) জন্ম তারিখ


	:

:

:
	

	২
	আঠারো বৎসরের কম বয়স্ক/আদালত কর্তৃক অপ্রকৃতিস্থ ঘোষিত আবেদনকারীর ক্ষেত্রে, আইনানুগ অভিভাবকের-

(ক) নাম-বাংলা

(খ) জাতীয় পরিচয় নম্বর(NID)
	:

:

:
	

	৩
	(ক) পিতার নাম/স্বামীর নাম

(খ) মাতার নাম
	:
	

	৪
	ঠিকানা:

(ক) স্থায়ী ঠিকানা:

(খ) বর্তমান ঠিকানা:


গ) নিজস্ব ডোমেইন সম্বলিত ই-মেইল ঠিকানা
	:
	

	৫
	পেশা
	:
	

	৬
	জাতীয়তা
	:
	

	৭
	DIS’এ সংরক্ষিত তথ্য/উপাত্ত প্রাপ্তির উদ্দেশ্য, গুরুত্ব ও যৌক্তিকতা (প্রয়োজনে আলাদা কাগজ ব্যবহার করবেন)
	
	

	৮
	অনুচ্ছেদ-৫’এর উপঅনুচ্ছেদ-(১) এর ক্রমিক ৩’এ উল্লিখিত ফি ও উহাতে বর্ণিত পদ্ধতি অনুসারে জমাদানের পর উহার রশিদ সংযুক্ত করিতে হইবে।
	
	


	আইনানুগ অভিভাবকের স্বাক্ষর/টিপসহি (প্রযোজ্য ক্ষেত্রে)                       ……………………………



নাম: 

ঠিকানা: 

মোবাইল নম্বর: 

ই-মেইল(যদি থাকে):
	আবেদনকারীর স্বাক্ষর/টিপসহি (প্রযোজ্য ক্ষেত্রে) …………………………

নাম: 

ঠিকানা: 

মোবাইল নম্বর:

ই-মেইল(যদি থাকে):


আবেদনকারীর জন্য নির্দেশাবলী

(১) DIS ওয়েবসাইটে প্রবেশের পর মোবাইল নম্বর এবং ই-মেইল ঠিকানা ব্যবহার করিয়া নিজস্ব ইউজার একাউন্ট খুলিতে হইবে।

(২) সংরক্ষিত তথ্য-উপাত্তে সংরক্ষিত মোবাইল নম্বরের সহিত ব্যবহৃত মোবাইল নম্বর একই না হইলে ইউজার একাউন্ট দেখা যাইবে না।

(৩) অনুচ্ছেদ ৬ এ উল্লিখিত সার্ভিসচার্জ উহাতে বর্ণিত পদ্ধতি অনুসারে পরিশোধ করিয়া কোড নম্বর নির্দিষ্ট ঘরে পূরণ করিতে হইবে এবং জাতীয় পরিচয় পত্রের স্ক্যানকৃত কপি সংযুক্ত করিতে হইবে।

(৪) যথাযথভাবে আবেদনপত্র দাখিল করিবার পর সংশ্লিষ্ট আবেদনকারীরর মোবাইল নম্বর/ই-মেইল ঠিকানায় স্বয়ংক্রিয়ভাবে প্রাপ্তিস্বীকারপত্র প্রেরিত হইবে।

(৫) আবেদর প্রাপ্তির পর মহাপরিচালক আবেদনের যথার্থতা ও ফি পরিশোধ সম্পর্কে নিশ্চিত হইয়া নির্ধারিত ছকে প্রার্থিত তথ্য-উপাত্তের অনুলিপি আবেদনকারী বা, ক্ষেত্রমত, তাহার আইনানুগ অভিভাবককে সরাসরি অথবা উহার PDF copy ইলেকট্রনিক পদ্ধতিতে সরবরাহ করিবে।
1

